
 Հայաստանի Հանրապետության կառավարությունը ո ր ո շ ու մ  է.

           1. Հաստատել Հայաստանի Հանրապետության Արարատի մարզի Դաշտաքարի գյուղական համայնքի հողերի օգտագործման ժամանակավոր սխեման`  համաձայն հավելվածի,  համայնքի վարչական սահմաններում գտնվող պետական սեփականություն հանդիսացող գյուղատնտեսական նշանակության արոտավայրերից 0.0136 հեկտար փոխադրել արդյունաբերության, ընդերքօգտագործման և այլ արտադրական նշանակության օբյեկտների  հողերի կատեգորիա` Հայաստանի Հանրապետության օրենսդրությամբ սահմանված կարգով արդյունաբերական օբյեկտների կառուցման նպատակով:
           2. Հայաստանի Հանրապետության Արարատի մարզպետին` սույն որոշման 1-ին կետում նշված հողամասերը 3 /երեք/ տարվա ընթացքում նպատակային նշանակությամբ չօգտագործվելու դեպքում սահմանված կարգով ներկայացնել սույն որոշումն ուժը կորցրած ճանաչելու վերաբերյալ Հայաստանի Հանրապետության կառավարության  որոշման նախագիծ:
  
 3. Սույն որոշումն ուժի մեջ է մտնում պաշտոնական հրապարակմանը հաջորդող   օրվանից:
ՀՀ տարածքային կառավարման նախարարի

առաջին տեղակալ

   

                                  Վ.Տերտերյան

ՀՀ կառավարության որոշման նախագծի
	1.
	Անհրաժեշտություն

	
	<<Արարատ>> հանքային ջրերի ջրաղբյուրի հարակից տարածքում ջրաղբյուրից ստացված ջուրը ֆիլտրելու նպատակով <<Արարատ Գրուպ>> ՍՊԸ-ին սեփականության իրավունքով պատկանող կառույցը պարսպապատվել է, որի զբաղեցրած մակերեսը կազմում է 0.0136 հեկտար և  համարվում է ինքնակամ կառույց: Ինքնակամ կառույցի օրինականացումը հնարավորություն կընձեռնի գործարկել <<Արարատ>> հանքային ջրի արտադրությունը:

	2.
	Ընթացիկ իրավիճակը և խնդիրներ

	
	ՀՀ Արարատի մարզի Դաշտաքար գյուղական համայնքը հաստատված  /բնակավայրի/ գլխավոր հատակագիծ կամ գոտիավորման և օգտագործման  սխեմա չունի:

<<Արարատ Գրուպ>> ՍՊԸ-ին տրամադրված <<Արարատ>> հանքային ջրերի ջրաղբյուրը գտնվում է դաշտաքար համայնքի վարչական տարածքում:
<<Հայաստանի Հանրապետության Արարատի մարզի Դաշտաքար գյուղական համայնքի հողերի օգտագործման ժամանակավոր սխեման հաստատելու մասին>> ՀՀ կառավարության որոշման նախագիծը ՀՀ կառավարության քննարկմանն է ներկայացվում ՀՀ հողային օրենսգրքի պահանջներին համապատասխան և ՀՀ կառավարության 2001թ. հունվարի 17-ի <<Հողերի օգտագործման ժամանակավոր սխեմաներ կազմելու կարգը հաստատելու մասին>>  N 30 որոշմամբ  սահմանված կարգով:
Առկա են համայնքի ավագանու որոշումը` /հողի օգտագործման ժամանակավոր սխեմային հավանություն տալու մասին/, մարզպետի համաձայնությունը, 1:5000 մասշտաբի հատակագիծը` հողամասի շրջադարձային կետերի կոորդինատներով` VGS  համակարգում:

	3.
	Կարգավորման նպատակը և բնույթը

	
	ՀՀ կառավարության որոշման նախագծի ընդունման դեպքում ՀՀ կառավարության 2006թ. մայիսի 18-ի թիվ 912-Ն որոշման համաձայն <<Արարատ Գրուպ>> ՍՊԸ-ի կողմից կառուցված 136 քմ ինքնակամ կառույցը կօրինականացվի: 


	4.   
	Նախագծի մշակման գործընթացում  ներգրավված ինստիտուտները և անձիք

	
	Հայաստանի Հանրապետության էներգետիկայի և բնական պաշարների նախարարություն, ՀՀ կառավարությանն առընթեր անշարժ գույքի կադաստրի պետական կոմիտե, Արարատի մարզպետարան, Դաշտաքարի գյուղական համայնք:


	5.
	Ակնկալվող արդյունքը

	
	Հողամասի նպատակային նշանակության փոփոխումից հետո կճշտվեն Դաշտաքար համայնքի կադաստրային քարտեզը, հողային հաշվեկշիռը և ինքնակամ կառույցի նկատմամբ կկատարվի իրավունքների պետական գրանցում:

	6.
	Այլ տեղեկություններ (եթե այդպիսիք առկա են) - չկան

<<Հայաստանի Հանրապետության Արարատի մարզի Դաշտաքարի գյուղական համայնքի հողերի օգտագործման ժամանակավոր սխեման հաստատելու 
մասին >>
ՀՀ  կառավարության որոշման նախագծի վերաբերյալ

	1.


	<<Հողերի նպատակային նշանակությունը փոխելու մասին>> ՀՀ կառավարության  որոշման նախագծի ընդունումից հետո այլ իրավական ակտերի ընդունման կամ գործող իրավական ակտերում փոփոխություններ կատարելու մասին:

	
	<<Հողերի նպատակային նշանակությունը փոխելու մասին>>  Հայաստանի Հանրապետության կառավարության որոշման նախագծի ընդունումը նոր իրավական ակտեր ընդունելու կամ գործող իրավական ակտերում փոփոխություններ կատարելու անհրաժեշտություն չի առաջացնում:



	2
	Տեղեկանք հասարակության մասնակցության  մասին:

	
	<<Հողերի նպատակային նշանակությունը փոխելու մասին>> ՀՀ կառավարության որոշման նախագիծը քննարկվել է համայնքի ավագանու ընդլայնված նիստում:

	3.
	Տեղեկանք ծախսերի և եկամուտների մասին

	
	<<Հողերի նպատակային նշանակությունը փոխելու մասին>>  Հայաստանի Հանրապետության կառավարության որոշման նախագծի ընդունումը պետական բյուջեում ծախսերի և եկամուտների ավելացում կամ նվազեցում չի առաջացնում:




